
Rezime/Abstract

Zahvaljujući raznolikostima u primjeni, lakoj preradljivosti i relativno niskoj cijeni, polimeri na osnovi stirena zauzimaju
visoko mjesto u ukupnoj svjetskoj potrošnji plastomera. Stirenski polimeri omogućavaju izradu kompaktnih i pjenastih
proizvoda, na koje otpada oko 45% utrošenih količina. Pjenasti polistiren (celularni) se proizvodi kao ekspandirani
polistiren (EPS) i ekstrudirani polistiren (XPS). Poseban osvrt dat je na ispitivanje fizičko-hemijskih osobina ekspandiranog
i ekstrudiranog polistirena, njihovom primjenom kao i zadovoljavanje zahtjeva standarda za ocjenjivanje usklađenosti
polistirena koji se koristi u građevinarstvu, kao izolacioni materijal. Ispitivane su četiri vrste ekspandiranog polistirena
gdje je potvrđeno da koeficijent toplotne provodljivosti, a samim tim i otpor prolazu topline zavise od gustine i debljine
proizvedenog ekspandiranog polistirena.

